
ДД  ОО::                                                                                                                                                                                                                                                                                            И Т Н О  ! 
1. ДРЖАВЕН САНИТАРЕН И ЗДРАВСТВЕН ИНСПЕКТОРАТ  

Ул. „50-та Дивизија“ бр. 14  
С к о п ј е 

2. МИНИСТЕРСТВО ЗА КУЛТУРА    
СЕКТОР ЗА УПРАВЕН И ИНСПЕКЦИСКИ НАДЗОР  
ОДДЕЛЕНИЕ ЗА ИНСПЕКЦИСКИ НАДЗОР   
 ул. „Ѓуро Ѓаковиќ“ бр. 61  
С к о п је  

______________________________________________________________________________________________ 
 

Врз основа на членот 24 од Уставот на Република Македонија (1991); член 
71, став 1 од Законот за инспекциски надзор (Сл. весник на РМ бр. 102/2019); чл. 3, 
ст. 1 од Законот за постапување по претставки и предлози (Сл. весник на РМ бр. 
82/2008 и 56/09, 13/13, 156/15, 193/15); како и член 23 од Закон за санитарна и 
здравствена инспекција (Службен В. на Р.М. бр: 71/2006, 
139/2008;  88/2010;  18/2011;  53/2011;  164/2013;  43/2014;  144/2014;  51/2015;
  150/2015;  37/2016;  83/2018) во својство на правно лице / пријавител, до Вас – 
како првостепен надлежен контролен орган – ја поднесуваме оваа: 
 

И Н И Ц И Ј А Т И В А  
ЗА ВРШЕЊЕ НА ВОНРЕДЕН ИНСПЕКЦИСКИ НАДЗОР 

 

ПРЕДМЕТ НА НАДЗОР:  ЈЗУ КЛИНИЧКА БОЛНИЦА – ТЕТОВО 
                                                  ул. „29 Ноември“, Тетово  
                                                      Email: kbtetovo@zdravstvo.gov.mk  
                                                      телефон: +389 75 200 304 

 
           

Во почетокот на месец Мај 2023 година, повеќе граѓани, жители на 
Тетово, реагираа дека во ЈЗУ Клиничка болница во Тетово, доктор од Косово – 
извесен Арменд Сејдини, по извршениот преглед на пациентите, медицински-
от извештај го пишувал исклучиво и само на албански јазик! 

Со ваквото дејствие докторот не постапил согласно своите законски 
обврски, а кои се подоле цитирани во законите кои ја уредуваат оваа материја 
за задолжителна употреба на македонскиот јазик во установите на целата 
територија на Република Македонија. 
 
 

 

 

http://www.slvesnik.com.mk/Issues/3549F74997B0084E9C47AC8F8A7423BC.pdf#page=37

Согласно член 5 од Законот за употреба на македонскиот јазик: 
„Македонскиот јазик, покрај употребата во органите на државната власт, 

во органите на единиците на локалната самоуправа и градот Скопје, се 
употребува и во: 

-   трговските друштва, претпријатијата, установите и другите правни лица 
регистрирани во Републиката; 

-    називите, рекламите и плакатите на правните лица; 
-    називите и упатствата на производите, лекарствата, етикетите, 

фактурите и слично; 
-    сметките, потврдите и други информации на амбалажата на 

производите, лекарствата и слично; 
-    обележувањето на јавните места; 
-    натписите во средствата за јавен превоз и во јавните објекти; 
-  титлувањето, односно синхронизирањето на филмовите и емисиите на 

странски јазик што се прикажуваат јавно; 
-         титлувањето, односно синхронизирањето снимки на македонски 

јазик што не е во согласност со член 1 став 2 на овој закон, а што одложно 
се емитуваат; 

- меѓународните договори и другите меѓународни акти што ги склучува 
Републиката и 

-       други слични случаи. 
Исклучоци од став 1 на овој член се утврдуваат со закон. 

 
Согласно член 12 од Законот за употребата на македонскиот јазик: 

„Управен надзор врз спроведувањето на овој закон врши Министерството за 
култура. Инспекциски надзор над спроведувањето на овој закон врши 
Министерството за култура преку инспекторите за култура согласно Законот 
за културата“. 

 
Согласно член 1, ст. 1 и ст.  3 од т.н. Закон за употреба на јазиците: 

(1) На целата територија во Република Македонија и во нејзините 
меѓународни односи службен јазик е македонскиот јазик и неговото 
кирилско писмо. 

(3) Во сите органи на државната власт во Република Македонија, 
централни институции, јавни претпријатија, агенции, дирекции, установи 
и организации, комисии, правни лица кои вршат јавни овластувања 
согласно закон и други институции, службен јазик покрај македонскиот 
јазик и неговото писмо е и јазикот што го зборуваат 20% од граѓаните на 
Република Македонија и неговото писмо, на начин определен со овој 
закон“.  

Согласно Член 2, став 3 од истиот закон: 
„Во институциите од член 1 став (3) од овој закон на државната власт во 

Република Македонија службен јазик покрај македонскиот јазик и 
неговото писмо е и јазикот кој го зборуваат најмалку 20% од граѓаните на 
Република Македонија и неговото писмо во: комуникацијата, употребата и 
примената во сите постапки на граѓаните пред сите органи кои што ја 
сочинуваат државната власт (Собрание на Република Македонија, 
претседател на Република Македонија, Влада на Република Македонија, 
судство, јавно обвинителство), Уставен суд на Република Македонија, 
Народен правобранител на Република Македонија, во изборниот процес, 
образованието, науката, здравството, културата, при примената на 
полициските овластувања, во радиодифузната дејност, нотаријатот, 
извршувањето, инфраструктурните објекти, матичната евиденција, 
личните документи, финансиите, економијата, како и во други области“. 

 
Член 6, став 2 од истиот закон  :  

„Сите одлуки и други акти, како и легитимациите кои произлегуваат од 
надлежноста на институциите од член 1 став (3) и член 2 став (3) од овој 
закон, како и сите други институции се на македонски јазик и неговото 
кирилско писмо и на јазикот кој го зборуваат најмалку 20% од граѓаните во 
Република Македонија и неговото писмо доколку лицето, односно 
учесникот зборува јазик кој го зборуваат најмалку 20% од граѓаните во 
Република Македонија“.  

 
Согласно  членовите 7 и 8  од Закон за заштита на правата на 

пациентите: 
„Пациентот има право, во сите фази на здравствената заштита, да биде 

потполно информиран за: 1. својата здравствена состојба, вклучително и за 
медицинската процена на резултатите и исходот на одредена медицинска 
интервенција, како и нејзините најчесто очекувани компликации; 2. 
препорачаните медицински интервенции, како и планираните датуми за 
нивно спроведување (програма за третман и рехабилитација); 3. можните 
предности и ризици при спроведувањето, односно поради 
неспроведувањето на препорачаните медицински интервенции; 4. своето 
право на одлучување за препорачаните медицински интервенции; 5. 
можните замени за препорачаните медицински интервенции; 6. причините 
за евентуалните разлики на постигнатиот резултат од медицински 
интервенции во однос на очекуваниот; 7. текот на постапката при 
укажувањето на здравствената заштита; 8. препорачаниот начин на 
живеење и 9. правата од здравствената заштита и здравствено 
осигурување, како и постапката за остварување на тие права“. 

Член 8 
„Информациите од член 7 од овој закон на пациентот мора да му се дадат 

на разбирлив и соодветен начин за пациентот, со минимизирање на 
техничката, односно стручна терминологија, а за лицата со попреченост 
прилагодено на потребите и способностите на пациентот, со цел да се 
добијат податоците од важност за третман на пациентот“. 

 
Согласно чл. 55 од истиот закон:  

„Инспекциски надзор над спроведувањето на овој закон врши Државниот 
санитарен и здравствен инспекторат, согласно со закон“. 

Согласно чл.  44 од Закон за евиденциите во областа на здравството 
(1) „Инспекциски надзор на внесувањето на податоци и водењето на 

медицинска документација и здравствените евиденции од страна на 
здравствените установи, врши Државниот санитарен и здравствен 
инспекторат и Бирото за лекови согласно со закон“. 
 

Согласно чл. 5 и чл. 23 од Законот за санитарната и здравствената 
инспекција: 

„Во областа на здравствената заштита и здравственото осигурување, 
Инспекторатот врши надзор особено над:  

1) остварувањето на правата од здравствената заштита;  
2) остварувањето на правата од здравственото осигурување;  
8) евиденциите во областа на здравството;  
9) спроведувањето на прописите од областа на здравството. […] 
Вонредниот инспекциски надзор е ненајавен надзор и се врши врз основа 

на иницијатива поднесена од државни органи, физички или правни лица, како 
и по службена должност во случај на сомневање на инспекторот“. 

 
* * * 

Согласно погоре цитираните законски одредби, очигледно е 
дека  издавањето на лекарски извештаи само на албански јазик претставува 
повреда на истите и од таа причина, имајќи ги предвид Вашите законски 
надлежности, бараме да извршите вонреден инспекциски надзор над 
субјектот, со цел да се утврдат причините и да се санкционираат последиците 
од ваквото незаконско постапување.   
 

Поради горенаведеното БАРАМЕ: 
 

1. Веднаш да спроведете вонреден инспекциски надзор во ЈЗУ Клиничка 
болница  Тетово со цел да се утврди дали при работењето во правното лице 
неправилно се применуваат законските одредби за употреба на македонскиот 
јазик, како службен јазик во Република Македонија, како  и дека со издавањето 
на лекарски извештаи само на албански јазик се прекршиле низа на закони, со 

кои го повредиле правото на пациентите за својата здравствена состојба да 
бидат информирани на својот мајчин јазик. 

 

2. Да ги преземете сите потребни законски дејствија, да донесете соодветни 
управни акти со што би се санкционирале и спречиле понатамошни 
незаконитости и постапувања спротивни на  Законот за заштита на правата на 
пациентите,  Законот за евиденциите од областа на здравството, Законот за 
употребата на македонскиот јазик и Законот за употреба на јазиците. 
 

3. Да бидеме повратно писмено известени и да ни бидат доставени 
резултатите од извршениот вонреден инспекциски надзор, преку доставување 
на копија од Записникот и одлуката, по писмен пат – со цел наше понатамошно 
постапување и вложување на евентуални правни средства кои ни стојат на 
располагање. 
 
 

 

 

 

 

 

 

С к о п ј е, 
23.05.2023 

                                                                                 
П р и ј а в у в а ч: 

ПП ЛЕВИЦА 
 

Застапник по закон:  
проф. д-р Димитар Апасиев 

(Пратеник во Собранието на РМ) 
 

_______________________________________ 

 

 


